
Mövzunun adı: Azərbaycan Respublikasının əhalisində irsi xəstəliklərin yayılma tezliyi və  genetik polimorfizminin molekulyar-
genetik üsullarla tədqiqi.

Mövzunun aktuallığı  Azərbaycan Respublikasının əhalisində irsi xəstəliklərin yayılma tezliyini və genetik polimorfizminin tədqiq 
edilməsi sahəsində aparılan tədqiqatın əsas nəticələrini özündə əks etdirir. Azərbaycan Respublikasının əhalisində irsi xəstəliklərin 
yayılma tezliyi və multifaktorial xəstəliklərin genetik polimorfizmi molekulyar səviyyədə öyrənilmişdir ki, bu da müalicə taktikasını 
təyin etməyə, xəstənin və onun qohumlarının həyat və sağlamlığını proqnozlaşdırmağa imkan verir.  İrsi xəstəliklər genetik 
materialda olan dəyişikliklər səbəbi ilə ortaya çıxan sağlamlıq problemləridir və bu sahədəki tədqiqatlar, cəmiyyətin genetik
sağlamlığı üçün əhəmiyyətli olmağa davam edir.

Məqsədi Azərbaycan Respublikası əhalisində molekulyar-genetik analiz nəticəsində irsi  xəstəliklərin genetik polimorfizminin və 
yayılma tezliyinin təyini. Tədqiqatın hədəfləri isə Azərbaycan əhalisinin genetik kodunu təşkil edən irsi xəstəliklərin müəyyən 
edilməsi, bu  xəstəliklərin genetik skrininqinin aparılması və bu sahədə yeni məlumatların əldə edilməsidir.

Yenilik dərəcəsi İlk dəfə olaraq qlobal əhəmiyyətə malik olan bir mövzuda, Azərbaycan əhalisinin genetik sağlamlığı ilə əlaqəli 
əsas məlumatları geniş və detallı təqdim etməyə nail olunmuşdur. Azərbaycan populyasiyasında irsi xəstəliklərinin yayılma tezliyi 
və genetik polimorfizminin tədqiqinin nəticələri bu sahədə olan gələcək tədqiqatlar üçün mövqe alaraq, cəmiyyətin genetik 
sağlamlığının qorunmasına xidmət edəcək yeni məlumatları  təqdim edir.

Tətbiq sahəsi: Tibb və Genetika sahəsində: Bu tədqiqat, tibbi sahədə genetik xəstəliklərin insanlara olan təsirini 
aydınlaşdırmağa kömək ola bilər. Həkimlərə, genetik risk faktorlarına görə fərdi müalicə üsullarının seçilməsi, planlaşdırılması və 
genetik müayinələr üçün göndərişlər verilməsində kömək edə bilər.

Təhsil və informasiya texnologiyaları sahəsində: Bu tədqiqatın nəticələri təhsil sistemlərində və informasiya texnologiyaların 
köməyilə genetik məlumatların tətbiq olunmasına xidmət edə bilər. Genetik məlumatların tədqiq olunması, təhsil sektorunda genetik 
biliyin artırılmasına və genetik məlumatların tədrisinə yeni imkanlar yaratmağa və cəmiyyətə xüsusi təbliğat və insan sağlamlığının 
müdafiəsi proqramlarını tətbiq etmək üçün əsas təşkil edə bilər.



Elmi tədqiqat işi 1. Bakı şəhərində qadınlar arasında servikal HPV DNT-nin yayılma tezliyinin 
araşdırılması

Mərhələ 3. Bakı şəhərində uşaqlıq boynu xərçəngi xəstəliyi hallarının retrospektiv analizinin aparılması

Elmi tədqiqat işi üzrə çalışan əməkdaşlar: b.e.d., prof. Əliyeva Kamilə Əli Ağa qızı, müəl. Hacıyeva Könül 
Adıgözəl qızı.

Aktuallığı: Uşaqlıq boynu xərçəngi olan xəstələrdə yüksək kanserogen riskə malik olan HPV-nin müxtəlif 
növlərinin yayılması tezliyinin və xərçəngə qədər patologiyanın öyrənilməsi bir çox ölkələrdə aparılır. Lakin 
Azərbaycanda bu istiqamətdə təşkil edilmiş sistemli genetik tədqiqatlar bu günə kimi həyata keçirilməmişdir. 

Məqsədi: Azərbaycan populyasiyasındakı qadınların yaşı ilə əlaqəli müxtəlif HPV növlərinin yayılma tezliyinin 
öyrənilməsi arasındakı qarşılıqlı əlaqənin təyin olunması.

Alınmış nəticələr: Bakıda qeydiyyatda olan qadınlar arasında aparılan retrospektiv analiz göstərdi ki, 40-45 və 
45-55 yaş qrupları bu patologiyaya daha çox həssasdır. Xəstəliyin mərhələsinə gəlincə, məlum olub ki, 
aşkarlanmanın ən yüksək faizi patologiyanın ilkin mərhələsində müşahidə olunur - 60,95% (128 qadın - I mərhələ). 
II mərhələ xəstələrin 24,29% (51 qadın), III mərhələ 11,89% (25 qadın), IV mərhələ 2,86% xəstələrdə (6 qadın) 
aşkar edilmişdir.

Tədqiqat patoloji prosesin mərhələsindən və qadın əhalinin yaş qrupundan asılı olaraq uşaqlıq boynu xərçənginin 
yayılmasında fərqlər nümayiş etdirdi. 

